
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

জীরালনী
৪৩১



চান্দ সমান রাজার পুত্র সামনেতে খাড়া।

ঘুমায় রাজ্য না বাসী না জানে সে তারা॥



কোথায় আইলাম সুন্দর কন্যালো কিবান দেশের নাম।

দুঃখের না হাতে কন্যা করিলে আছান[১]॥

কিবা তোমার বাপ মাও কি নাম তোমার।

পরিচয় কথা কন্যা কহ একবার॥

কন্যা কহে শুন শুন কুমার সুন্দর।

গঞ্জের হাটে বসে রাজা নাম চক্রধর॥

তার কন্যা আমি রে কুমার নাম মেঘমতী।

সোহাগে রাখিল মোরে নাম জীরালনী॥

কোথায় তোমার বাড়ীরে ঘর কেবা বাপমাও।

সুন্দর কুমার মোরে জানাইয়া যাও॥



এই কথা শুনিয়া কুমার কান্দিতে লাগিল।

পালঙ্কে বসিয়া কুমার কহিতে লাগিল॥

দণ্ডপুরে বাস করি রাজা দণ্ডপতি।

তাঁর পুত্র হই আমি শুন মেঘমতি॥

বিমাতা কুচক্রী হইয়া পাঠায় বনবাসে।

রাজারে কইরাছে রাণী আপনার বশে॥

বহুরা বেইমান বুড়ী মায়ের চাইয়া।

সতাইরে বনের ওষুধ দিল সে আনিয়া॥

অত নাই সে জানিলো কন্যা তত নাই সে জানি।

সতাই দেখিত মোরে তার পরাণ মণি॥

একদিনের কথা কন্যা এই মনে হয়।

বিভুলা নিদ্রায় দেহা হইলা অবশ॥






	↑ আছান=সান্ত্বনা।

